
ilittuurittiarumaguvit ahaigu 
appiqhuutiqaruvitlu...
HAI mi naunayaqtauhimayuq daaktitlu munaqhiitlu 
inuuhiringnikkut havaktiitlu qanuriliuruhikhainik 
naunaitkutalik maligakhainik inuuhiringnikkut katikhiniq, 
avanmut atungnialu havaktiini titiquiqhimayuni, 
Inuuhiriungniup Maligakhaa, Katitiriniup ilihimania, 
atungnialu hiamitialinialu uqarvigiyauguvit.

HIA mi pitquhikhatit naunaitkutainni ilihimatiarumaguvit 
appiqhuutiqaruvitluuniiit una hivaayarlugu , 
qaritauyakkutluunit titiraqvigilu:

Inuuhiringniup Hiamitailin’ngatta Atan’nguyaqpaaq
Inuuhiringniq Ikaayungniaqtitlu Auladjutainni
Havayautaa: 867 - 767 - 9052
Qaritauyakkut titirarvia: hia@gov.nt.ca
Qaritauyarvingmi Takuurvik: www.hss.gov.nt.ca

If you would like this information in another official language, 
contact us at (867) 767-9052, ext. 49045.

Hamna uqauhiit angiqtauhimayut uqauhiini piyumagungni, 
hivayarlutta uvvaani (867) 767- 9052, ilagilugu 49045.

Inuinnaqtun

daaktiliqinik munaqhilikiniklu kia 
atuqtaaqpauk?
Inuup daaktiliqidjutait munaqhiliqidjutaitlu titiqiuqhimayut 
naunaitkutaitlu, kinaliqqaak inuk uvaani ataani 
naunaiyaqtauhimayuq  daaktimit munaqhimitluuniit 
tauquuqtautaaqtuq:

•	 inuk 19nik ukiuqaqtuq imaaluniit angayukhiqlu 19min;

•	 daaktimit munaqhimitlu taukuuqtauyumayuq inuuhaaq 
19guqhimangituq inmikkut ihumaliuqtaaqtuq;

•	 takuuqtauyup munaqtiat ilaitluunit 19guqhimaitpat 
ihumaliugakhungitpat ihumaliurutitaaqtaa;

•	 inuuk takuuqtauyuq huiqpat inmikut , nunagiyaalu 
nanmigiyaanik munaqtiat, aipaaluuniit ilaaluuniit;

•	 takuuqtauyup munaqtiat,  angiqtauhimayuq 
munaqtikhaq nunamik hunavalungnikluunit 
nanminiqtaaqaqpat, imaaluuniit 
uqaqtitaaqtauliraangata inuit uqaqtiqaqpaktut 
havaaqaqtunik uqaqtitaangnikkut taimaatuaq uvaani 
piqaqtuq;

•	 inuk taakuuqtauyup ikaayuqtia angiriiqhimaya 
ikayuqtikhani imaaluuniit inuk nuanaiyaqhimayaa 
ikayuqtikhani;

•	 taakuuqtauyup ikayuqtikhani naunayariiqhimaya 
titiqiuqhimaplugu ihumaa nakuulaktilugu.

Inuup Inuuhiringniata 
Idjuhiit Hiamitailinia 

Munarinialu

Inuuhiringniq 
Ilihimadjuhikhaq Maligakhaq

inuuhiringniup ilittuqhiungniit 
katitiqtaulimaittut, atuqtaulimaitut, 
avanmutlu atualinmiaitut 
havaktini tahapkuat inuuhirniup 
ilittuqhiungniit inungmut atalimaitut 
atuataaqpata.

Inuuhiringniup mikhaagut 
havaaqaqtut inuuhiringniup 
ilittuqhiungniit, kattitingniit 
avanmutlu atungningit mikinikhaanut 
atuqtakhagiyait.

HIA ataani



Hapkuat inuhiringniit idjuhiinnik katittirniit, 
atungniilu avanmutlu Gavamatkut munaritiaqpaktait 
hiamittialipkaqhugit ahinut. Ilingnit inuuhiringniup mikhagut 
katittirikpata tahamna katittingnia ahinut hiamittailinia 
ilvit piutigiyat ahinnut uqariyauyukhaungittuq. Kihimi 
aanniaqtailidjutikhangnut ikayuutauniaqpat munaqhitlu 
dakditlu avanmut tahamna atuqtaaqtaat.

Inuuhiringniup Ilihimadjutikhat Maligakhaat (HIA) imaa 
nalaumadjutauvaktuq munarinianut inuuhiringniup 
katittingniatigut munaqhinit dakdinilu nakuuniqhaanut 
atungnia ikayuutautiqaqublugu.

Qanuq HIA katittiqhimaniit 
inuuhiringnipkut munarivakpauk?
HIA aulauniqaqtuq Nunattiap Gavamanganni 
Inuuhiringningmi Ikayungniaqtinilu; Inuuhiringningmi 
Ikayungniaqtini Munaqtiini;Munaqhitlu daaktilu inmikkut 
havaaqaqtut, uyaraqhiurvingnilu aanniarnaittukkut 
katimayiit ilagiplugit; havauhiliqqiyiitlu.

HIA hapkuninnga  munaqhivaktuq hiamittailiplugit, 
daaktiliarutitit munaqhiliarutitit titiqqat, timingni 
adjiliungniit, qaritauyakkutlu titiqqiuqhimayut, uqauhitit, 
havautituuhiutinlu, munaqhiliaruhiutilu daaktiliaruhiutinlu, 
daaktiliarutikhangniklu hannaiqhivaktut.

HIA hivunniurutikhaqaqtuq  inuuhiringniup auladjuhiinni 
inuuhiringniutitit munaritiaqublugit hiamiktiqunagitlu 
ahinut. Naunaitkutaupluni qanuq tahamna ilittuqhiungninga 
katittiqtauhimayuq daaktinut munaqhinutlu atuqtauyukhaq. 
Munaqhidjuhikhaliuqhugit  ilittuqhiurutitit daktitlu 
munaqhitlu atugakhainnatik atuqtittutgit avanmut.

Ukuat munaqhidjutikhat immaa ittut:

•	 tahapkuanginnait daaktitlu munaqhitlu  tahapkuninga 
titiqanik pittaaqtut; 

•	 ilittuqhiurutitit tutqumaviin qaritauyarmi  
munariyuaniqaqhutik qaritauyakkut , 
kayumikuuqtaqtumilu, qaritauyamilu iliuraruttianik;

•	 qaritauyangmilu inuuhiringniup ilittuqhiurutitit 
tutqumaviit munariyuaniqaqtuq immalu mikiyunuat 
tahapkuat tutqumaviit qaritauyami atuqpaktait 
nuutirilirangatta titiqanik;

•	 aanniaqtup ilittuqhiurutaittauq ilitarnaiyaqhugit 
pivaliqtut ima tamna aanniaqtuq inuk aanniarutaa 
titirangmi aulaniqaqunagu inungmun. Udjiqqut, 
atuqtaunahuaqpat ilittuqhiuqtuni immaaluniit 
inuuhiringniup hulidjuhiitaa hanaiyaqhinahuaqpatta;

•	 inuup inuuhiringniup ilittuqhiurutiat 
tutqumaviqaqtitauyut munarittiangningmi, 
tutqumaviqaqhitik; immaalu

•	 ahinut hiamittakhaunngittut  unipkaanginni, 
ihivriurutainnilu, imaalu qanuriliurutikhait 
maliktakhatik.

Inuuhiringnikkut havaktiit, munaqhitlu 
daaktitlu qanuruliuqtukhauvat 
haavaktamingni?
HIA maligakhainni, inuuhiringnikkut havaktiit, munaqhitlu 
daaktitlu imailiuqtukhat:

•	 tahamna inuuhiringnivit ilittuqhiurniit munaqhitlu 
daaktitlu ilihimapqaqtakhariyait qanuq 
katittitaudjuhikhainik, atuqtautilaanginiklu, avanmutlu 
atuqtaunginiklu;

•	 Munaqhidjutikhanik hanaiqhimayukhat  ilvit 
inuuhiringnikkut ilittuqhiurutait munariyauttiaqublugit;

•	 ilihimapkaqlutit aalaanut hiamitaukpatta;

•	 adjiliurumagupkit inuuhiriuniup iluttuqhiurutittit 
ihuinnaaqhimaniit ihuaqharumagungni 
imaaluunniit appiqhuutiqaruvitluuniit HIAkut  
ikaayuqtaudjuhikhangnik uingaiyangniaqtaat kimutluaq 
hivaniqtakhangnik;

•	 inuuhiringniup ilittuqhiurutitit mikiniqhaaqpianganik 
atuqtauniqaqtitpaktaat ihivriurutitit nakuunikhanganut 
aulaniqaqublugu.

Inuuhiringniup iluttuqhiurninga 
hunauva?
Inuuhiriungniup ilittuqhiurutitit timingni ihumangnilu 
qanuritilanganik ilingnut aulaayuq, naunaitkutagiyat. 
Hapkunninga piqaqtuq:

•	 aanniarvilaiqtautit kihidjutaata naunaitkut;

•	 ihivriurutitit munaqhimit daaktimitlu tittiqangit;

•	 ihivriurutivit iniqtaungmataa naunaitkutait; 

•	 tahamna ilittuqhiutaqtik katitiningnia imma 
atuqtauvaktuq, hulilukaarutikhat auladjutikhaitlu 
auladjutikhainik, titiqiurvikhainutlu;

•	 akiligakhat naunaitkutikhat akiliqtuutaitlu.

ilihimayakhatka pitquhikhatka 
hunauvat?
HIAkut hapkuninga tunivaktaatit ilihimayakhangniq 
inuuhiringnikkut:

•	 inuuhiringnikkut ilittuqhiurutitit katitiqtaunningit 
atungniitlu ilvit qanutilaaq katitiqtauningit 
hivitutitlaanga atuqtauningalu ihumangnut 
ihuaqhitaaqtat;

•	 angirutit ilittuqhiurunmi taimaqtitumagungni angirut 
piiqtaaqtat, unaluuniit inuuhiringnivit idjuhia avanmut 
ataungnia taimaaqtitumagungi taimaaqtitaaqtat;

•	 ilihimapkaqtitauyukhauyutit inuuhiringnivit idjuhiit 
katitingniit autuqtauninginik;

•	 Ilvittauq inuuhiringnikkut idjuhiit ihivruirutititlu 
munaqhimit daaktimitlu piyumagupkit pitaaqtatit;

•	 Ilvittauq inuuhiringnikkut idjuhiit ihivruirutititlu 
munaqhimit daaktimitlu aallangurumagupkit 
aallanguqtiinariaqqaqtatin;

•	 Ilvittauq inuuhiringnikkut idjuhiit ihivruirutititlu 
munaqhimit daaktimitlu aallamut inungmut 
munaqhinia qanuriliuruhikhaalu tunitaaqtaq angiringni.


